
GOUVÈNÈ HOCHUL AK MAJISTRA ADAMS ANONSE ACHÈVMAN DEVLOPMAN 
LOJMAN ABÒDAB POU ITILIZASYON MIKS KI KOUTE 72 MILYON DOLA NAN 

ANBA LAVIL BROOKLYN  
  

Nevins Street Apartments ajoute 129 lojman abòdab ak lojman sipò nan anba lavil 
Brooklyn ak espas pou yo vann an detay ki mezire 6,000 pye kare  

  
Yo rezève 78 Apatman pou ansyen moun, veteran, jèn adilt ki sanzabri yo, ak 

moun k ap rekipere anba yon Twoub Itilizasyon Sibstans 
Fè pati plan lojman ki pote tranfòmasyon, sou senkan, ki koute 25 milya dola 

Gouvènè a  
  
  
Gouvènè Kathy Hochul ak Majistra Vil New York la Eric Adams te anonse jodi 
a finisman Nevins Street Apartments, yon devlopman lojman pou itilizasyon miks ki 
koute 72 milyon dola ki kreye kay ki aksesib, ki bay sipò eoi ki abòdab nan Anba Lavil 
Brooklyn. Konplèks devlopman an gen ladan renovasyon konplè yon bilding ki gen yon 
syèk ak nouvo konstriksyon yon bilding 10 etaj adjasan. Nevins Street 
Apartments gen 129 apatman abòdab, ki gen ladan 78 kay ki bay sipò ki rezève pou 
moun ki bezwen sèvis adapte pou viv poukont yo ak 6,000 pye kare espas komèsyal.  
  
"Apre pandemi an, l ap enpòtan anpil pou nou pran mezi pou fè New York yon kote ki pi 
abòdab pou tout moun, e se pou sa administrasyon mwen an te lanse yon plan konplè 
pou lojman abòdab ki koute 25 milya dola pou ede asire chak Nouyòkè gen aksè ak yon 
lojman ki an sekirite, ak abòdab", Gouvènè Hochul te deklare. "New York pran 
angajman pou ll abòde kriz lojman an ak pwojè ki pote transfòmasyon tankou Nevins 
Street Apartments ki estimile revitalizasyon katye a epi ki bay Nouyòkè yo sipò ak 
estabilite yo bezwen pou yo pwospere."  
  
"Nou bezwen rezoud kriz sanzabri ak kriz lojman an, e mwen fyè dèske m te sipòte yon 
pwojè kòm Prezidan Minisiplaite epi kounye a kòm majistra ki ede nou fè egzakteman 
sa, Majistra Adams te deklare. "Pwojè sa a reprezante egzakteman sa nou bezwen 
plis nan Vil New York: kolaborasyon ant vil ak eta a pou bay kay abòdab pou fanmi ki 
nan abri yo, Nouyòkè k ap lite ak pwoblèm sante mantal, oswa veteran ki te sèvi peyi 
nou avèk kouraj epi ki bezwen yon kote pou yo ki rele lakay ou."  
  



Nevins Street Apartments fè pati gwo plan Gouvènè Hochul la pou fè lojman pi abòdab, 
ekitab ak pi estab. Gouvènè a te entwodui epi garanti ak siksè, nan Bidjè Eta ki fèk 
adopte a, yon nouvo plan lojman konplè ki koute 25 milya dola, sou senk ane, ki pral 
ogmante rezèv lojman nan kreye oswa prezève 100,000 kay abòdab atravè New York ki 
gen ladan 10,000 ak sèvis sipò pou popilasyon vilnerab yo, plis elektrifikasyon yon lòt 
50,000 kay.  
  
Nevins Street Apartments gen yon total 129 apatman nan de bilding ki pataje yon 
nwayo komen. Devlopman an gen ladan reyabilitasyon sibstansyèl yon bilding ki egziste 
ki te orijinèlman konstwi an 1912 kòm yon etablisman rezidansyèl ki gen yon chanm 
endividyèl pa YWCA pou fanm selibatè yo. Pandan 30 dènye ane yo, Institute for 
Community Living te opere bilding lan kòm yon etablisman lojman tranzisyon ki gen 
lisans Biwo Sante Mantal (Office of Mental Health, OMH) la. Redevlopman an te 
konvèti chanm endividyèl ki egziste deja an apatman endepandan.  
  
Bilding 10 etaj ki fèk konstwi a kanpe sou yon pakin adjasan. Ekipman yo enkli 
enstalasyon lesiv komen, yon sal resepsyon sekirize 24/7, yon sal kominotè, yon sal 
jimnastik ak yoga, yon laboratwa enfòmatik, ak yon salklas. Delopè a se Institute for 
Community Living.  
  
Nan 129 apatman yo, yo rezève 78 pou ansyen moun, veteran, jèn adilt ki sanzabri yo, 
ak moun k ap rekipere anba yon twoub itilizasyon sibstans. Rès apatman yo abòdab 
pou fanmi ki ap touche 60 pousan nan Revni Mwayen Zòn (Area Median Income, AMI) 
lan oswa pi piti ke sa. Genyen yon apatman yo rezève pou yon sipè-entandan.  
  
Rezidan yo pral gen aksè a sèvis sipò konplè Institute for Community Living ki gen 
ladan konsèy, konpetans parantal ak pou lavi, reyinifikasyon ak estabilizasyon familyal, 
edikasyon sante, sèvis sosyal ak lwazi, ak koneksyon ak sèvis kominotè yo.  
  
Konplèks rezidansyèl la sitiye nan Nevins Street ant Schermerhorn ak State Street nan 
Anba Lavil Brooklyn. Espas detay devlopman an pral an fas Schermerhorn Street, pi 
gwo koridò komèsyal katye a. Rezidan yo pral jwi aksè fasil ak transpò piblik ak tout 
gwo sèvis ki tou pre yo tankou fè makèt, swen medikal ak enstalasyon piblik yo.  
  
Finansman Eta pou devlopman enkli 13.6 milyon dola obligasyon ki gen egzanpsyon 
fiskal; Kredi enpo Federal sou Lojman ki jenere 27.3 milyon dola nan fon pwòp ak 
apeprè 9 milyon dola nan sibvansyon ki soti nan Biwo Renouvèlman Kay ak Kominote 
Eta New York (New York State Homes and Community Renewal). Biwo Sante Mantal 
Eta New York la pral bay 1.9 milyon dola chak ane pou asistans pou lokasyon ak sèvis 
pou inite sipò yo atravè Inisyativ Lojman Sipò Empire State (Empire State Supportive 
Housing Initiative) la. Depatman Prezèvasyon ak Devlopman Lojman(Department of 
Housing Preservation and Development) nan Vil New York la te bay 10.6 milyon dola 
atravè Pwogram Prè Lojman Sipò (Supportive Housing Loan Program, SHLP) a.  
  
RuthAnne Visnauskas, ki se Komisè Renouvèlman Kay ak Kominote yo, te 
deklare, "Pran yon bilding ki gen yon syèk epi kreye 129 kay abòdab ak sipò pou kèk 



nan Nouyòkè ki pi vilnerab nou yo demontre kalite kolaborasyon ak vizyon ki nesesè 
pou konbat sitiyasyon sanzabri ak ranfòse kominote yo. Anba lidèchip Gouvènè Hochul, 
n ap kontinye ogmante rezèv lojman desan ak abòdab atravè divès katye Brooklyn yo 
ak nan chak rejyon nan eta a. Nou remèsye vil New York ak Institute for Community 
Living pou patenarya yo nan envestisman enpòtan sa a."  
  
Doktè Ann Sullivan, ki se Komisè Biwo Sante Mantal la, te deklare, "78 inite lojman 
sipò ki nan Nevins Street Apartments yo pral pèmèt moun k ap viv ak maladi mantal yo 
gen opòtinite pou yo viv poukont yo epi yon fason ki fè siksè nan pwòp kay yo ak nan 
kominote yo. Angajman Gouvènè Hochul pran pou lojman sipò ap bay Nouyòkè 
vilnerab yo kay ki an sekirite epi ki estab, ansanm ak sèvis yo bezwen pou vin 
kontribiyab valab nan kominote yo."  
  

Adolfo Carrión Jr., Komisè Depatman Prezèvasyon ak Konstriksyon Lojman Vil 
New York, te deklare, "Yo rezève plis pase mwatye nan 129 kay abòdab ki nan Nevins 
Street Apartments yo pou Nouyòkè ki fè eksperyans ak sitiyasyon sanzabri, ki pral gen 
aksè ak sèvis sipò yo bay nan Institute for Community Living. Chak apatman reprezante 
yon kout men pou yon moun ki bezwen lojman, ki pèmèt yo viv yon vi ki pi an sante nan 
sekirite ak konfò pwòp lakay yo. Mèsi a ICL ak patnè nou yo nan Eta a paske yo te fè 
pwojè sa a posib, epi nouvo rezidan Nevins Street Apartments yo, byenvini lakay nou."  
  
Reprezantan Hakeem Jeffries te deklare, "COVID-19 te ravaje Etaini, domaje anpil ti 
biznis ak apwofondi kriz lojman abòdab ki genyen an. Pandemi an frape Brooklyn 
Santral fò, epi nou tout dwe fè tout sa nou kapab pou fè moun k ap viv isit la yo travèse 
tan difisil sa yo. Nevins Street Apartments pral pote lojman abòdab ak travay ki byen 
peye nan Anba Lavil Brooklyn, epi mwen remèsye Gouvènè Hochul ak Majistra Adams 
pou lidèchip yo. Se yon gwo viktwa pou minisipalite nou an."  
  
Manm Asanble Jo Anne Simon te deklare, "Minisipalite nou an ak katye nou yo 
travay pi byen lè òganizasyon devwe yo tankou Institute for Community Living fè 
entèvansyon pou ofri solisyon konkrè pou pwoblèm ki devan nou yo epi pou bay 
kominote a sèvis konpasyon. Mwen kontan selebre ouvèti Nevins Street Apartments 
ICL a ki pral bay apatman abòdab ki nesesè anpil, tankou lojman sipò ak yon seri sèvis. 
Mwen pa ka tann pou mwen akeyi nouvo vwazen nou yo nan kominote a epi remèsye 
ICL pou gwo travay di li."  
  
Prezidan Minisipalite Brooklyn lan, Antonio Reynoso, te deklare, "Nevins Street 
Apartments sèvi kòm yon egzanp sou sa ki ta dwe kenbe nan lespri pandan y ap 
planifye ak bati nouvo devlopman nan kominote ki bezwen inite abòdab ijan yo. 
Devlopman sa a non sèlman te bati sou yon pakin - ki pote yon itilizasyon ki gen plis 
valè nan tè sa a - men tou li rezève apatman ke yo pral bay popilasyon vilnerab yo, ki 
gen ladan ansyen sanzabri yo ak jèn adilt ki an risk yo, epi yo pral gen ekipman ki byen 
sitiye. Tout devlopè yo ta dwe reflechi sa a yon fason global lè y ap planifye avni lojman 
vil la."  
  



Manm Konsèy Vil la, Lincoln Restler, te deklare, "ICL ap bay sèvis ekselan pou 
moun Brooklyn yo ki nan bezwen pandan plizyè deseni, e mwen kontan akeyi nouvo 
rezidan yo nan devlopman lojman sipò Nevins ki reyabilite ak elaji a. Lojman sipò 
enpòtan anpil pou rezoud kriz sanzabri ak lojman nou an, epi mwen kontan kontinye fè 
tout sa nou kapab pou pote plis devlopman lojman ki sipò nan kominote nou an."  
  

Direktè Egzekitif Jeneral Institute for Community Living lan, Jody Rudin, te 
deklare, "Bilding sa a pran konsèp Lojman se Swen Sante (Housing is Health Care) a 
nan yon nouvo nivo. Lokatè yo pa pral jis jwenn yon bèl kote ki an sekirite pou yo rele 
lakay yo, yo pral jwenn tou sèvis sante yo bezwen pou yo pi byen epi rete an bòn sante. 
Kalite bilding sa a esansyèl pou abòde doub kriz sante mantal ak sitiyasyon sanzabri 
nan Vil New York. Nou kontan ouvri li epi kontinye travay avèk Vil New York ak Eta New 
York pou kreye plis lojman."  

  
Direktè Dattner Architects la, John Woelfling te deklare, "Dattner Architects te gen 
onè pou kolabore ak ICL ak Mega Construction Gwoup pou konplete repozisyònman 
solid sa a nan etablisman prensipal ICL a kòm yon bilding lojman abòdab modèn nan 
Anba Lavil Brooklyn. Vas renovasyon nan bilding ki egziste a pral non sèlman rann 
bilding lan aksesib konplètman, men li pral amelyore tou pèfòmans enèji bilding nan ak 
sistèm efikas ki makonnen ak pwodiksyon enèji renouvlab sou plas. Anplis renovasyon 
an, pwojè a te kapab elaji anprent bilding lan ak dansite pwojè a atravè yon rezonaj ki te 
egije sipò nan men Depatman Planifikasyon Vil (Department of City Planning) Vil 
Nouyòk ak patnè kominotè yo. Kòm pwovèb la di, "se tout moun ki pou mete men..."  
  
Vis Prezidan Mega Contracting Group la, Hercules Argyriou, te deklare, "Nou fyè 
pou nou distribiye 50 Nevins nan kominote a, sa k ap make yon gwo pa annavan pou 
bay lojman abòdab ak sipò pou rezidan lokal yo ki nan bezwen. Sa a se yon pwojè ki 
espesyalman enpòtan pou Mega Contracting akòz angajman alontèm nou an nan 
bilding nan. Mega te reyabilite pou premye fwa bilding ki egziste a, Stepping Stone 
Residence, an 1998 e nou te rete angaje nan amelyore bilding lan depi lè sa a. 50 
Nevins pral non sèlman bay kominote a opsyon lojman abòdab, men tou sèvis enpòtan 
ki nesesè pou rezidan yo. Nou kontan fè patenarya ak ICL, Dattner, ak eta New York 
pou ede pwojè sa a reyalize."  

